
V E N D I M
PËR ZËVENDËSIMIN E ANËTARIT TË KËSHILLIT TË BASHKISË BURREL
Komisioni Qëndror i Zgjedhjeve në mbledhjen e datës 12.07.2010, me pjesëmarrjen e:
Arben

RISTANI-

Kryetar

     Artan           
LAZAJ-             
Anëtar

     Hysen          
OSMANAJ -       
Anëtar

     Klement       
ZGURI -            
Anëtar

     Pandeli         
VARFI-             
Anëtar

     Vera             
SHTJEFNI -       
Anëtare

Shqyrtoi çështjen me 

Objekt: 

Për zevendesimin e anëtarit të Keshillit të Bashkisë Burrel
Kërkues: 

Kuvendi i Republikës së Shqipërisë.

Baza Ligjore: 
Neni 21, pika 2 dhe 7, neni 164, pika 3, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, 

KQZ pasi shqyrtoi dokumentacionin e paraqitur dhe dëgjoi diskutimet e perfaqësuesve të partive politike,

VËREN
Në shkresën nr. 305, datë 07.06.2010 Partia Socialdemokrate i kërkon KQZ, në bazë të nenit 166, pika 3 të Kodit Zgjedhor, zëvendësimin e një anetari të këshillit të Bashkisë Burel, Bajram Ballabani. Z. Ballabani ka qenë i zgjedhur anëtar i këshillit të Bashkisë Burel në zgjedhjet për organet e qeverisjes vendore të datës 18 shkurt 2007, si kandidat i pavarur dhe për shkak të vdekjes, vendi i tij në këshill është vakant. 

Me shkresën nr.322, prot, datë 21.06.2010 drejtuar KQZ-sё, Sekretari  këshillit të Bashkisë Burrel i kërkon gjithashtu KQZ-së plotësmin e vendit vakant të këshilltarit të  Këshillit. 

Kodi zgjedhor në nenin 21, pika 7 te tij dhe në nenin 166, pika 3 të tij parashikon të drejtën e KQZ për ndarjen e mandateve të këshillave vendorë në bazë të sistemit proporcional sipas procedurave të parashikuara në neni 162 dhe 163 të Kodit Zgjedhor si dhe shpalljen e rezultatit për këto këshilla. Kodi Zgjedhor  nuk pararshikon një dispozitë ku te përcaktojë rregullat për ndërprerjen e mandatit dhe zëvendësimin e anëtarëve të këshillave vendore. Në këtë rast KQZ zbaton për analogji nenin 164 të Kodit Zgjedhor i cili pararshikon procedurën për zëvendësimin e anëtarit të Kuvendit kur mandati i ndërprer i përket një kandidati të propozuar nga zgjedhësit. Në këtë rast mandati i takon subjektit zgjedhor me herësin më të lartë në baze të formulës të përcaktuar për ndarjen e mandateve. 

Shpërndarja e mandateve për këshillat vendorë në zgjedhjet për organet e qeverisjes vendore te vitit 2007, eshte berë mbi bazën e kërkesave dhe formulës të përcaktuar në nenin 77, pika 3 të Ligjit nr. 9087, datë 19.06.2003 “Kodi Zgjedhor i Republikës së Shqipërisë” i shfuqizuar. Formula e parashikuar në këtë dispozitë ka përcaktuar dhe shpërndarjen e mandteve të këshillit të Bashkisë Burrel. Nga  zbatimi i kësaj formula Këshilli i Bashkisë Burrel ka këtë konfigurim: Partia Socialiste dhe Partia Demokratike nga 3 mandate seicila; Partia Republikane, Partia Lëvizja e Legalitetit, Partia Demokristiane e Shqipërisë, Partia Lëvizja Socialiste për Integrim, Partia Bashkimi për të Drejtat e Njeriut, Partia Demokrate e Re, Partia Agrare Ambjenatliste, Partia Bashkimi Liberal Demokrat, Partia Lëvizja për Zhvillim Kombëtar, Partia Aleanca Demokratike nga 1 mandat seicila dhe kandidati i pavaruar 1 mandat. 

Në rast se KQZ zbaton formulën për rishpërndarjen e mandateve të këshillave vendor të përcaktuar në nenin 162 të ligjit nr. 10019, datë 29.12.2008 “Kodi Zgjedhor i Republikës së Shqipërisë”, konfigurimi i këshillit të bashkisë Burrel do të ishte i ndryshëm nga ai që është aktualisht. Sipas kësaj dispozite, këshilli i Bashkisë Burel do të kishte: Partia Socialiste 5 mandate, Partia Demokratike 4 mandate, Partia Republikane dhe Partia Lëvizja e Legalitetit 2 mandate dhe Partia Demokristiane e Shqipërisë, Partia Lëvizja Socialiste për Integrim, Partia Bashkimi për të Drejtat e Njeriut, Partia Demokrate e Re nga 1 mandat. Sipas kësaj formule (me herës) kandidati i pavaruar nuk perfiton asnje mandat. Në këto kushte do të ishte e pakuptimtë zbatimi i formulës për rishpërndarjen e mandateve, e parcaktuar në nenin 162 të ligjit 10019, datë 29.12.2008.
Zëvendësimi i mandateve pas krijimit të vendit vakant mund të bëhet duke u bazuar në përcaktimet e nenit 77, pika 3 të ligjit nr. 9087, datë 19.06.2003. Sipas kësaj formule numri i votave të vlefshme, të fituara nga çdo subjekt, pjestohet me shumën e votave të vlefshme të fituara prej tyre dhe rezultati shumëzohet me numrin e vendeve në këshill. Seicili prej këtyre subjekteve përfiton një numër vendesh të barabartë me numrin e plotë që rezulton nga llogaritja e mësipërme. Vendet që mbeten u jepen subjekteve me mbetjen dhjetore më të madhe. Në rast e këshillit të Bashkisë Burrel mandati i ngelur bosh i takon subjektit Partia Socialdemokrate e cila ka mbetjen dhjetore me të madhe.
Me vendimin nr. 17, datë 23.01.2007 “Për rregjistrimin e listës shumemërore për Këshillin e bashkisë Burrel” KZQV, Bashkia Burrel ka regjistruar listën shumemërore të subjektit zgjedhor Partia Socialdemokrate për Këshillin e bashkisë Burrel. Sipas listës shumemërore kandidati I renditur I pari është z. Tomorr Islam Bukaçi

PËR KËTO ARSYE:
Mbështetur në nenin 21, pika 1, 2 dhe 7 dhe nenin 164, pika 3, të Ligjit nr. 10019, datë 29.12.2008 “Kodi Zgjedhor i Republikës së Shqipërisë”,

VEND0SI:

1. Mandati i këshilltarit të pavaruar në këshillin e Bashkisë Burrel i kalon Partisë Socialdemokrate.
2. Të shpall kandidat fitues nga lista shumemerore e Partisë Socialdemokrate, kandidatin me numrin rendor 1, z. Tomor Islam Bukaçi. 

Ky vendim hyn në fuqi menjëherë.

Arben            RISTANI-             Kryetar

Artan            LAZAJ-                   Anëtar

Hysen           OSMANAJ -            Anëtar

Klement        ZGURI -                 Anëtar

Pandeli          VARFI-                  Anëtar

Vera             SHTJEFNI -             Anëtare

                                       Data 12.07.2010 e Vendimit

Për zëvendësimin e anëtarit të këshillit të Bashkisë Burel

